
 

 

 

အီရာလေးက မကြောက်တော့ဘူး

ဒီနေ့က အီရာလေးအတွက် ဆေးရုံမှာ သွေးသွင်းကုသရမဲ့
ပထမဆုံးနေ့လေးတစ်နေ့ပါ။ အီရာလေးကတော့ အရာအားလုံးကို
လန့်နေခဲ့တာပေါ့ကွယ်။ ကံကောင်းစွာနဲ့ပဲ သူမမှာ လိပ်ကလေးတစ်ကောင်
အဖော်ပါလာခဲ့တယ်။ အီရာလေးဟာ သူမရဲ့ကြောက်စိတ်တွေကို
ကျော်လွှားနိုင်မလား။ သူမကို ဘာတွေက အားရှိစေမှာလဲ။

အီရာလေးဟာ သူမ မေမေရဲ့လက်ကို တင်းတင်းကျပ်ကျပ်
ဆုပ်ကိုင်ထားတယ်။သူမရှေ့က အဆောက်အဦးကြီးဟာ
ကြောက်စရာကောင်းတယ်လို့ ထင်ရတယ်။"ဒါပြီးရင် ပီဇာ
သွားစားကြမယ်နော် မေမေ" လို့ သူမက လေသံလေးနဲ့ ပြောလိုက်တယ်။

ဟေး အီရာ၊ နေကောင်းရဲ့လား။လိပ်ကလေးရော ဘယ်လိုလဲ။မင်း
အဆင်သင့်ပဲလား။ထူးဆန်းတဲ့ ပုံစံတွေနဲ့ လူတွေက သူမကို
နှုတ်ဆက်ကြတယ်။

"လိပ်ကလေးက ဒီနေ့ ဆေးမထိုးချင်ဘူး။" လို့ အီရာက ဖြေလိုက်တယ်။

ဒါပေမဲ့ ဆရာဝန်က လိပ်ကလေးကို ဆေးစစ်ခိုင်းတယ်။

လိပ်ကလေးရဲ့ သွေးနီဥတွေက တဖြည်းဖြည်း လျော့လျော့လာတယ်။ငါတို့
လိပ်ကလေးကို သွေးနီဥတချို့ ပေးဖို့လိုအပ်တယ်။ဒီလိုလုပ်တာကို
သွေးသွင်းတယ်လို့ ခေါ်တယ်။သွေးမသွင်းရင် လိပ်ကလေးဟာ
အားနည်းလာပြီး နေမကောင်းဖြစ်လာလိမ့်မယ်လို့ ဆရာဝန်က ပြောတယ်။

"ဒါကတော့ လိပ်ကလေး ပြန်ကျန်းမာလာဖို့ သေးနီဥတွေ ထည့်ပေးမဲ့
ကိရိယာတစ်ခုပဲ။ပြီးသွားရင် လိပ်ကလေးဟာ
ကစားနိုင်လိမ့်မယ်။ပြီးတော့ ကျောင်းလည်း ပြန်တက်နိုင်လိမ့်မယ်။"

"ဒါပေမဲ့ ဆေးထိုးအပ်က နာမှာပဲ ဟုတ်တယ်မလား။"ဒါက ဆယ်စက္ကန့်လောက်ပဲ
နာမှာပါလို့ ဆရာဝန်က ပြောခဲ့တယ်။ဆရာဝန်က အီရာလေးကို
တစ်ကနေတစ်ဆယ်အထိ ရေတွက်ခိုင်းပြီး အဲ့အချိန်အတွင်းမှာပဲ
လိပ်ကလေးကို ဆေးထိုးလိုက်တယ်လေ။

တစ်၊ နှစ်၊ သုံး၊ လေး၊ ငါး၊ ခြောက်၊ ခုနှစ်၊ ရှစ်၊ ကိုး၊
တစ်ဆယ်။တစ်ဆယ်အထိပဲ။ ဟုတ်တယ်နော်။ဆယ်စက္ကန့်ပြီးရင် မနာတော့ဘူး။

ဝိုး အံ့သြစရာပဲ။လိပ်ကလေးက မကြောက်ဘူးနော်။အခု အီရာလေးအလှည့်
ရောက်ပြီ။သူမလည်း လိပ်ကလေးလိုပဲ သတ္တိရှိသွားပြီ။

ဆရာ၀န်က အီရာလေးကို တစ်ဆယ်အထိရေဖို့ သတိပေးထားတယ်။ပြီးတော့
နာတာလည်း ပျောက်သွားလိမ့်မယ်၊။ပြီးရင်တော့ အီရာလေးဟာ
သူမအကြိုက်ဆုံးရုပ်ရုင်ကို ကြည့်နိုင်ပြီပေါ့။

တစ်၊ နှစ်၊ သုံး၊ လေး၊ ငါး၊ ခြောက်၊ ခုနှစ်၊ ရှစ်၊ ကိုး၊ တစ်ဆယ်။

အီရာလေးဟာ ပြန်ပြီးတော့ ကျန်းမာစပြုလာပါပြီ။

အားလုံးပြီးသွားပြီ။နောက်လမှာတော့ အီရာလေးဟာ
နောက်ထပ်သွေးသွင်းမှုတွေ လုပ်ဖို့ ပြန်လာရပါအုံးမယ်။

ဒါပေမဲ့ အခု ကတော့ ပီဇာစားဖို့ အချိန်ကျပြီ။

နောက်လမှာ အီရာရော လိပ်ကလေးရော နှစ်ယောက်လုံး သတ္တိရှိကြမယ် ဒါမှ
သူတို့ ပြန်ကြံ့ခိုင်လာမှာ။

ကလေးအများစုဟာ သွေးကစဉ့်ကလျားဖြစ်တဲ့ မျိုးရိုးဗီဇကြောင့်
သွေးနီဥအားနည်းရောဂါကို ခံစားကြရတယ်။ဒီရောဂါဟာ သူတို့ရဲ့ မိဘတွေ၊
ဘိုးဘွားတွေဆီက
မျိုးရိုးလိုက်ဖြစ်လာတာပါ။သွေးနီဥအားနည်းရောဂါရှိတဲ့ ကလေးတွေမှာ
ကျန်းမာတဲ့ သွေးနီဥဟာ အကန့်အသတ်နဲ့ပဲ ရှိနေပါတယ်။သွေးနီဥတွေဟာ
ခန္ဓာကိုယ်မှာရှိတဲ့ အစိတ်အပိုင်းအားလုံးဆီကို အောက်စီဂျင် နဲ့
အာဟာရတွေကို ပို့ဆောင်ပေးဖို့
လိုအပ်တယ်။သွေးနီဥအားနည်းရောဂါရှိတဲ့ကလေးတွေ
ကျန်းကျန်းမာမာနေနိုင်ဖို့ ပုံမှန်သွေးသွင်းခြင်း
ပြုလုပ်ရန်လိုအပ်ပါတယ်။ပြီးတော့ သူတို့တွေဟာ ဂျုံ၊ အုတ်ဂျုံ ၊
ပြောင်ဖူး၊ ပဲနို့ တို့လို့ ကောက်ပဲသီးနှံနဲ့ ပြုလုပ်ထားတဲ့
အစားအသောက်တွေနဲ့ ကြက်ဥ၊ နို့ နဲ့ သံလွင်သီးလို ဗီတာမင်အီး
ပါဝင်တဲ့ အစားအသောက်တွေကို သေသေချာချာစားပေးရပါမယ်။

